
Përshëndetje në emër të “Vatrës” në Konferencën Shkencore 
LSHP dhe vendi i saj në histori 

“,..Falënderoj për ftesën që Ministri Brajshori i dërgoi VATRËS me 
marrë pjesë në këtë kremtim përkujtimor me rëndësi historike për 

kombin tonë. E kam për nderë dhe me kënaqësi po ju sjell 

përshëndetjet vëllaznore vatrane të kryetarit, z. Agim Karagjozi, dhe 

të Këshillit Drejtues, me mirënjohjen dhe përgëzimet tona për këtë 

nismë që dëshmon se Lidhja Shqiptare e Prizrenit gjallnon ende ndër 

ne. Edhe pse ushtarakisht dështoi atëherë, kryesisht për mungesë 

përkrahjeje nga jashtë, ajo vazhdoi me frymëzue luftime e kryengritje 

që prunë deri te pavarësia e Shqipërisë, përpjekje e sakrifica të mëdha 

për të ruajtë pavarësinë dhe tanësinë e asaj Shqipërie edhe ashtu të 

cungueme e, këtu, po përmendi rolin e rëndësishëm që ka luajtë 

VATRA n'at kohë, në kohën e Nolit e të Konicës. Në frymën e 
Lidhjes së Prizrenit u zhvillua edhe kjo luftë më e re që, falë 
udhëheqjes së intelektualëve mendjendritur, vendosmërisë 
vetëmohuese të popullit e, sidomos, gjakut të bijëve më të mirë të 
kësaj toke, u kurorëzua me fitoren e Lirisë, kësaj here duke pasë edhe 
përkrahjen nga jashtë, ate të mikut më të madh të shqiptarëve, 

dalëzotësit të lirisë, drejtësisë e demokracisë, Shtetet e Bashkuara 

t'Amerikës me aleatët e vet. Fitorja e Lirisë e pruri Kosovën në 
pragun e pavarësisë dhe kombin më afër arrijtjes së idealit të Lidhjes 
së Prizrenit — realizimit të aspiratave legjitime të shqiptarëve me jetu 
në nji shtet të përbashkët, të lirë e në harmoni ndër veti dhe në paqë 
me të tjerët. 

Rroftë Lidhja Shqiptare e Prizrenit 

Rroftë Kosova jonë e lirë dhe e shtrenjté! 

Lavdi Dëshmorëve të Kombit! 

Në emër të “Vatrës” nënkryetari i saj, Dr. Gjon Buçaj, 


